
					Kaca puniki kavalidasi
lelipine gede sedeng mataluh. Nanging mara paekina lelipine magedi
mageros beneh kaja. Ratna Dumilah ajak rabinne enggal nyaluk pakeane,
nanging taluh lelipine masih katut di kantong bajunne Ratna Dumilah.
Awak lelipine ngendih masiluman dadi tragtag lantang uli pasisin Kutane
beneng ngamenekang nganti teked ka Sengkol. Saking liangne Ratna
Dumilah madandan sareng rabinne malaib ngamenekang. Dapetanga
reramanne ajak belinne sampun nganti di pamesun umahna Ratna
Dumilah ngelut inaq Ian mamiqne kasih asih, saking bungah kenehne
ngawetuang tangis nganti sigsigan. Mara enten sujatinne raganne
ngeling sigsigan di pelukan rabinne.

"Ooh sayang Tu Rah, tiang ngipi," Ratna Dumilah mapangenan
lantas buin sirep.

